
				এই পাতাটির মুদ্রণ সংশোধন করা প্রয়োজন। 
অমৃতস্য পুত্রাঃ
আমি বড় হয়েছি, সে সব তো সৃষ্টিছাড়া নয়, অনেকেই তো রকম অবস্থায় ও রকমভাবে মানুষ হয়, তবে কেবল আমার বেলাতেই এ রকম অঘটন ঘটল কেন ? আমি কেন এমন সব ব্যাপার নিয়ে মাথা ঘামাতে গেলাম আমার যা আয়ত্তের বাইরে, বুদ্ধির অগম্য, সাধ্যের অতীত ? কেন আজ আমার মানসিক অবস্থার এমন বিপর্য্যয় ঘটল যে পৃথিবীতে নিজেকে খাপ খাওয়াতে না পেরে, নিজেকে আমার মেরে ফেলতে হচ্ছে ?
অনুপম তোমাকে এই কথাগুলি লিখতে লিখতে আমার বুকের মধ্যে টিপচিপ করছে। সত্যই কি আমি এ-রকম হয়ে গেছি? খানিক আগে নিজেকে আমি যে খাপছাড়া বলেছি, সত্যই কি আমি তাই ?
যে সব কারণ আমাকে এ রকম করেছে, হয়ত আরও অনেককে সেই সব কারণেই আমার মত করে তুলেছে ? তাদের সঙ্গে আমার পার্থক্য হয়ত কেবল তুচ্ছ খুটিনাটির— সমস্ত মানুষের মূর্ত্তি একরকম হলেও প্রত্যেক মানুষের সঙ্গে প্রত্যেক মানুষের সর্বাঙ্গীন পার্থক্য থাকে, সেই রকম একটা স্বাতন্ত্র্য ? অনুপম, কে জানে হয়ত আমার গলায় দড়ি দেবার আসল কারণ যা, আজ পর্য্যন্ত আরও অনেকের গলায় দড়ি দেবার কারণও তাই ছিল ? হয়ত

